ՀԱՆՐԱՊԵՏԱԿԱՆ ԱՌԱՐԿԱՅԱԿԱՆ ՕԼԻՄՊԻԱԴԱ

ՀԱՅ ԳՐԱԿԱՆՈՒԹՅՈՒՆ

ՀԱՆՐԱՊԵՏԱԿԱՆ ՓՈՒԼԻ ՀԱՐՑԱՇԱՐԻ ՊԱՏԱՍԽԱՆՆԵՐԸ
12-րդ դաասարան
1.Ի՞նչ ընդհանրություն կա Հովհ. Թումանյանի «Անուշ» պոեմի հերոսուհու և Կ. Զարյանի «Տատրագոմի հարսը» պոեմի հերոսուհի Սանայի ճակատագրերի միջև: Ովքե՞ր են երկու պոեմներում  հերոսուհիների «կարեկիցներն ու համակիրները»:
(7.5 միավոր)
· Պատասխան` ա/Երկու հերոսուհիներն էլ արգելված  սիրո զոհ են: Ինչպես Անուշի սերը Սարոյի նկատմամբ չէր քաջալերված և արտոնված, այնպես էլ Սանայի սերը քուրդ  երիտասարդի նկատմամբ մերժելի էր ազգային գիտակցության համար:

բ/Անուշի դեպքում դրանք փերիներն էին` սարի գլխին հավաքված, Սանայի դեպքում՝ անտառի ոգիները,  հրեշտակը և լեռների վրա ապրող աստվածները:
2. ա/«Երկիր Նաիրի»
  բ/«Այրվող այգեստաններ»
 գ/«Կյանքը հին հռովմեական ճանապարհի վրա»
 դ/«Կյորես»
Նշի՛ր հեղինակներին և բացատրի՛ր, թե ինչով են ընդհանուր այս ստեղծագործությունները:

(5.5 միավոր)
· Պատասխան` Չարենցը Հայաստանի տարբեր հատվածների մասին երկեր գրելու առաջարկներ էր արել գրողներին: Այդ ծրագրով գրվեցին  հետևյալ գործեր: Դրանք հեղինակներից յուրաքանչյուրի հարազատ բնաշխարհի` ծննդավայրի պատմություններն են:
ա/Ե. Չարենց
բ/Գ.Մահարի
գ/Վ.Թոթովենց
դ/Ա. Բակունց  
3.Ո՞րն է Դանթեի «Աստվածային կատակերգության» մեջ պատկերված դժոխքի և Սիամանթոյի, Չարենցի, Թումանյանի, Շիրազի նկարագրած Հայոց ցեղասպանության դժոխքի տարբերությունը:
(8.5 միավոր)
· Պատասխան` Դանթեի դժոխքը երևակայական է, չապրված, իսկ հայոց ցեղասպանությունը  միանգամայն իրական:
4.Քրիստոնեության ընդունումից հետո հայ ժողովրդի ենթագիտակցության մեջ Միհր աստծո կերպարն ի±նչ փոփոխության է ենթարկվել: Մեր էպոսի ո±ր ճյուղերում և ինչպե±ս է դա արտացոլվել:
(7.5 միավոր)
· Պատասխան`  Քրիստոնեության ընդունումից հետո  Միհրը ընկալվել է որպես ազատարար մատիկ կամ փրկիչ՝  հաճախ նույնացվելով Քրիստոսի կերպարի հետ, որն իր երկրորդ գալուստով աշխարհն ազատելու է չար ոգիներից, մահից և ստեղծելու է երանելի թագավորություն: Միհրի այս առաքելությունը արտացոլվել է «Սասնա ծռեր» էպոսի  2-րդ և 4-րդ ճյուղերում: Մեծ կամ Առյուծաձև Մհերը առյուծային իր պատկերով խորհրդանշել է Միհրի` որպես հզորության և սրբազան կրակի խորհրդանիշի աստվածային պատկերը: Փոքր Մհեր-Միհրը էպոսում ներկայացված է որպես աշխարհի փրկիչ, որ դուրս է գալու Վանա Ագռավաքարից և հիմնելու է երջանիկ թագավորություն:
5.Ինչո՞ւ է Վ. Տերյանն իր բանաստեղծություններից մեկը վերնագրել «Էստոնական երգ»:
(4.5 միավոր)
· Պատասխան` Տերյանը շատ էր հավանում իր  ծանոթուհու` էստոնուհի Ալինա Մագուրի էստոնական երգերի կատարումը: Դրանք էլ առիթ են հանդիսացել «Էստոնական երգ»-ի ստեղծման համար:
6. …Բախչի միջի ծաղիկները ինչքան էլ լավ ջրով անես՝ 
Ծաղիկների ջուրը ուզած — առավոտվա շաղն է էլի։
Գնա՛ կուզես Ֆռանգստան, ամենամեծ քուչեքը տես՝ 
Սրտիդ ուզած տեղը միակ — սիրեկանի թաղն է էլի։
Ո՞րն է Չարենցի   փիլիսոփայությունը:
(6.5 միավոր)
· Պատասխան` Կյանքում ամենակարևոր բաները պարզ են և բնական:   
7. Երկնքից առկախ այդ լեռնակղզու ուղիղ կենտրոնում՝ 

      երկու զանգ հսկա և անձեռագործ:

     Եվ այնքա՜ն հսկա, այնքա՜ն վիթխարի,

     Որ չէին կարող որևէ կեռից ոչ մի կերպ կախվել, 

     ուստի պարզապես կործված են հողին: 
ա/Որո՞նք են «հսկա» և «անձեռագործ» զանգերը:   / 1.75 /
բ/Դրանց  «Զանգը երկնաչու», «հանգերգն ահարկու» և «հանգերգը թնդուն» բառակապակցությունները ի՞նչ հատվածների են բաժանում Պ. Սևակի այս ստեղծագործությունը:  / 4 /
գ/Ո՞ր ստեղծագործության մասին է խոսքը:  / 1.75/
(7.5 միավոր)
· Պատասխան` ՝ ա/Սիս և Մասիս 

բ/ §Ողբամ մեռելոց», §Բեկանեմ շանթեր», §Կոչեմ ապրողաց» 

գ/ §Եռաձայն պատարագ¦
8. Ո°չ իշխանություն, ո°չ կռիվ, ո°չ կին
Չեն հափշտակում հիվանդ իմ հոգին:
Ղողանջ է միայն ձիգ քարավանի
Հեռավոր, անհայտ ճանապարհների
Հրապույրներով դյութում իմ հոգին
Թափառումների տենչով անմեկին... 

--------------------------------------------------
Անապատում, միրաժի մեջ մի բեդվին
Շողքն է տեսել մի աղջըկա գեղեցիկ,
Եվ փնտրում է հոգեսըլա՛ց, տենչագին
Ծով -կարոտով ա՛յն աղջկան գեղեցիկ:

Եվ ծարավուտ անապատում հըրավառ,
Տատասկներում, արևի տակ բոցափայլ
Փնտրում է նա՛ նրան անվե՛րջ, անդադա՛ր
Եվ մեռնում է վեհ սիրո մեջ հոգեզմայլ:

Եվ քընի մեջ – աննյութական, անվախճան,
Տեսնում է նա այնպե˜ս քնքո՛ւշ ու սիրուն
Շողքը չըքնաղ այն նազելի աղջկան
Եվ փնտրում է նրան հավերժ երազում…

Իսահակյանի ո՞ր պոեմներն են հիշեցնում վերը բերված բանաստեղծությունները:
(3.5 միավոր)

· Պատասխան`   « Աբու-Lալա Մահարի»
                                                 «Հավերժական սեր», «Ասպետի սերը»
9.Աշխարհը   
ա/մի ընդարձակ թանգարան    է                         / 1.5 /
բ/ ծիրանագույն բուրաստան է                           / 1.5 /
գ/գեղեցիկ  բնություն է                                         / 1.5 /
Ովքե՞ր են այսպես ընկալում աշխարհը Ա. Բակունցի «Ալպիական մանուշակ»-ում:
(4.5 միավոր)
ա/ հնագետը
բ/բզեզը
գ/նկարիչը
10.Մշակ, մաճ,  հասկեր , կալ ….  Դ. Վարուժանի բանաստեղծական ո՞ր շարքից են այս բառերը:  Ավելացրու շարքը բնութագրող նոր բառեր / առնվազն 5/:

(4.5 միավոր)
· Պատասխան` «Հացին երգը»  /ծիլ, հարդ, հունձք, հատիկ, ցորյաններ, արտ, 









             Խաչբուռ/



